
टोल प्लाजा में महिला कर्मचारी
3937. श्री संजय सेठः 
क्या सड़क परिवहन और राजमार्ग मंत्री यह बताने की कृपा करेंगे किः
(क) देश के विभिन्न टोल प्लाजा में स्थायी और ठेके पर कार्यरत कामगारों की संख्या कितनी-कितनी है;

(ख) क्या भारतीय राष्ट्रीय राजमार्ग प्राधिकरण (एनएचएआइ) ने अन्तर्राष्ट्रीय महिला दिवस के अवसर पर प्रत्येक राज्य और संघ राज्यक्षेत्र में शहरी क्षेत्र के करीब स्थित कम से कम एक टोल प्लाजा पर दिन की पाली में टोल संग्रह कर्मचारियों के रूप में महिलाओं की ही तैनाती करने का निर्णय किया है;

(ग) यदि हां, तो तत्‍संबंधी ब्यौरा क्या है और प्रत्येक टोल प्लाजा पर तैनात की गई महिलाओं की संख्या कितनी थी; और
(घ) क्या एनएचएआइ टोल प्लाजों की स्थिति में सुधार करने और प्रतिस्‍पर्धी माहौल बनाने पर विचार कर रहा है?

उत्‍तर
सड़क परिवहन और राजमार्ग मंत्रालय में राज्‍य मंत्री

(श्री मनसुख एल. मांडविया)
(क):
दिनांक 31.12.2017 की स्‍थिति के अनुसार, राष्‍ट्रीय राजमार्ग खंडों पर 422 फीस/टोल प्‍लाजा स्‍थित हैं। इनमें से 270 टोल प्‍लाजा पीपीपी विधि के अंतर्गत निष्‍पादित सड़क परियोजनाओं पर स्‍थित हैं; जहां जन-शक्‍ति का चयन/तैनाती सहित संबंधित टोल प्‍लाजा का प्रचालन और अनुरक्षण निजी रियायतग्राहियों के पास होता है। शेष 152 टोल प्‍लाजा सावर्जनिक वित्‍त पोषित सड़क परियोजनाओं पर स्‍थित हैं जिनको प्रतियोगी निविदा के माध्‍यम से चयनित टोलिंग ठेकेदारों के माध्‍यम से संचालित किया जाता है। इसलिए, भारतीय राष्‍ट्रीय राजमार्ग प्राधिकरण टोल प्‍लाजाओं पर प्रत्‍यक्ष रूप से किसी भी जन-शक्‍ति की स्‍वीकृति अथवा तैनाती नहीं करता है। 
(ख) से (घ):
अंतरराष्‍ट्रीय महिला दिवस पर, भारतीय राष्‍ट्रीय राजमार्ग प्राधिकरण ने परिपत्र दिनांकित 22.02.2018 के तहत अपने क्षेत्रीय अधिकारियों को उनके क्षेत्राधिकार के अंतर्गत शहरी क्षेत्र के निकट कम-से-कम एक टोल प्‍लाजा पर दिन की शिफ्ट में सभी महिला टोल फीस संग्रहण स्‍टाफ की तैनाती की संभावना का पता लगाने के लिए अनुदेश दिए हैं। परिपत्र के अनुसार, महिलाओं के सुरक्षा मुद्दों को ध्‍यान में रखते हुए टोल प्‍लाजाओं का चयन किया जाना था। यद्यपि, इस कार्रवाई को प्रायोगिक आधार पर परखा जाना है इसलिए पुरुष स्‍टाफ को राष्‍ट्रीय राजमार्ग प्रयोक्‍ताओं से फीस के संग्रहण के लिए टोल प्‍लाजाओं पर अपने नियोक्‍ताओं द्वारा तैनात किया जाना जारी रहेगा। चूंकि यह एक नई पहल है और इसे एक महीने पहले ही शुरू किया गया है, इसलिए संबंधित आंकड़े तुरंत उपलब्‍ध नहीं हैं।
*****
